
ЕРЕН ЕҢБЕК

Көркем мінезді
кенші еді

Өткен газет санында Топар шах-
тасы туралы кеңінен мағлұмат беріп,
сонда ашылған күнінен бастап қызмет
жасаған шахтер туралы жазған бо-
латынмын. Енді сол шахтада жұмыс
жасаған, қазіргі таңда бақилық
болғанына 3 жыл толған, III дәрежелі
Құрмет белгісімен марапатталған,
еңбек ардагері - марқұм Төлеутаев
Имантахауи Ыбраһымұлы.

Төлеутаев Имантахауи
Ыбраһымұлы 1945 жылы 22 шілдеде
Қарағанды қаласында туылған.
Жанұясы Имантахауи ағамыз 5
жасқа келгенде Оңтүстік Қарағанға
көшіп келеді. Содан осы жерде окып,
үлкен өмірге қадам жасайды. Отба-
сында - үш қыздан кейін туылған
төртінші бала. Қарағандыда cегіз
жылдық мектепті окып бітіреді.
Содан кейін училищеге түсіп оны
ойдағыдай тәмамдайды. Училище-
ден кейін Абай қаласының тау - кен
техникумында тоқшы мамандығын
алады. Мамандығының қыр - сы-
рын игерген жас жітіт Топар шахта-
сында жер асты учаскесінде бірнеше
жыл механик болып жұмыс жасайды.
Одан кейін бас энергетик болып шах-
та жабылғанша жұмыс жасайды. Осы
жерден зейнеткерлікке шығады. 1973
жылдан бастап Абай қаласына көшіп
келіп. тұрақты тұрғыны болады.

Жұбайы Оспанова Рымкеш
Әукенқызын Оңтүстік Қараған жерінен
Имантахауи Ыбраһымұлымен біргe
оқып. бір-бірін жақсы таныған жастар
1969 жылы қосылып, шаңырақ құрады.
41 жыл отасып, тату - тәтті өмір сүреді.
Рымкеш Әукенқызы 31 жыл Абай фа-
брикасында қызмет жасайды. Бесінші
баласы Ибрагим дүниеге келгенде үйде
шаруасымен айналысып, бала бағады.
Қазіргі таңда зейнеткерлікке шығып,
үйде немере сүйеді, шөберенің де ау-
ылы алыс емес. Имантахауи ағамыз
бен Рымкеш апамыз бес бала өсіріп,

тәрбиелейді. Қыздары - Зәуреш, Зура,
Алтын, Балдырған, ұлы - Ибрагим.
Барлығы жоғары білімді. Зура Абай
ауданының Вольный ауылындағы
орта мектепте директор болып қызмет
жасайды. Зәуреш «Қазақтелеком»
мекемесіндс бас ecепші болып жұмыс
істейді. Балдырған - бірнеше жыл Абай
ауданының Қазпоштасында экономист.
Ибрагим Қарабас кентінің әкімдігінде
қызмет icтейді. Қызы Алтын Сортиров-
када тұрады. Апамыздың 12 немepeci
бар. Рымкеш апа ағамызды еске алып,
көз жасына epiк беріп: «Ағаларың
балаларын оқытты, өсірдіi, жеткізді,
ұлын ұяға, қызын кияға қондырып.
кете барды...» деп Имантахауи
Ыбраһымулымен өткізген қызықты
сәттерін тебірене еске алды.

